
Voorwoord

Die wederkoms van Christus word deur die mense, wat nie vas in die geloof staan nie, betwyfel, want oor geen gebeurtenis word soveel veronderstellings gemaak as oor die wederkoms van die Heer nie.

Tog kon die mense die waarheid van Sy woorde: "Ek sal by u bly tot aan die einde van die wêreld" begryp het, as hulle maar oplettend was en `n verlange na die waarheid sou gehad het.

Eens het Hy as Verlosser van die mensdom na die aarde toe gekom, waar hulle sonder Sy hulp in geestelike duisternis versonke sou gewees het. Nou is die gevaar egter veel groter, omdat die mensdom geen lang tyd vir verandering meer gegee is nie.

Weer sal Hy kom as Redder in geestelike nood. Maar die wat Hom nog steeds nie sal herken nie, vir hulle het Hy vergeefs aan die kruis gesterf. Hulle het nie Sy verlossingswerk aangeneem nie en bly daarom ook gebind in die boeie van die teenstander.

Laat u uself dus nie mislei deur verkeerde leerstellings en valse profete nie, want die dag sal aanbreek waarop Hy sal kom in die wolke - en met hierdie dag ook die laaste gerig.

M.G.

Voorspellings van die profete. Die wederkoms van Christus
B.D. 963 - 13 Junie 1939

By die wederkoms van die Heer op aarde word die voorspellings van alle profete vervul, want daar staan geskrywe dat die mensdom dan Sy wil nie meer sal eer nie. Maar daar staan ook geskrywe dat sommiges Hom tog nog sal dien, dat die Heer na hulle toe sal kom en hulle sal versterk in die tyd van groot nood. Dat Hy vir hulle, wat Syne is, die brood van die Hemel sal gee, dat Hy met hulle die nagmaal wil hou as hulle Hom maar net sal liefhê en Sy gebooie sal onderhou. Dat hulle Sy stem sal hoor, dat Hy by hulle sal wees nog in hulle aardse lewe en dat Hy op aarde te midde van hulle sal wandel.

Maar die mense wil hierdie voorspellings nie woordeliks inneem nie en probeer om die woorde van die Heer te verswak. Hulle het aan die woorde `n ander vorm, asook `n ander betekenis gegee en wil nou hierdie omgevormde woorde nie glo nie. Daarom dink u mense dat HY, wat u tog die naaste aan is, ver verwyderd is. U hoor Sy stem nie meer nie, want u hele denke en gevoel is afgewend van die Goddelike, en daarom heg u ook geen waarde aan die voorspellings nie.

Wanneer u self nie meer weet dat die Heer u met Sy aanwesigheid wil verbly nie, wanneer u nie wil glo dat Hy u liefhet nie, hierdie liefde verlaat het en weer na die mense toe sal gaan, dan sal u ook nouliks die eindelose geluk van Sy wederkoms kan ervaar nie. U sal slegs die aardse lewe sien en glad nie ag slaan op die geestelike stromings wat aan u verduidelik sal word nie - wanneer die Heer onder diegene wat Syne is, sal vertoef.

Gedurende die eindtyd neem die Heer as te ware deel aan alle gebeure, en dan is dit maklik vir die aardse kinders, wat Hom reeds deur hulle liefdadigheid in hulle hart dra, om Sy nabyheid te bespeur. Want vir hulle word die betekenis van die voorspellings duidelik, en hulle sal dan nou kan insien hoe woord vir woord van die SKRIF vervul word.

AMEN

Die sigbare aanwesigheid van die Heiland. Graad van Liefde 

B.D.1077 - 31 Augustus 1939

Diegene wie My soek, hy sal My ook herken waar Ek hom ontmoet, want sy gees is uit My en dus sal niks hom van My skei nie. Ek sal in lewende lywe, onder hulle wat Myne is, wees en hulle innerlike stem sal aan hulle My aanwesigheid verraai. En wanneer hulle My wil dien, sal hulle swyg en My nie in die openbaar bekend maak nie, want Ek is dan slegs vir die kind, wat in die innigste liefde met My verbind is, sigbaar. Ek sal vir daardie kind sigbaar wees, dog vir die ander, wie se gees My nog nie herken het nie, verborge wees. Maar die uur van My koms is vir u nog `n geheim, want slegs die graad van liefde sal My tot u en tot in u midde voer.

Die belofte wat Ek Myne gee op aarde, sal getrou, woord vir woord vervul word, want op aarde sal hulle wat My in hulle dra, My mag aanskou. En elke woord uit die mond van so `n kind sal getuig van My heerlikheid, en sy stem sal helder klink wanneer hy My lof en ere toesing. Sodra Ek onder u, My kinders, vertoef, hoef u nooit meer die aardse leed te vrees nie, want dit sien u nie meer raak wanneer u in My Vaderoog gekyk het nie, want dan sal aardse leed u nie meer kwel nie.

Ek kom na Myne om hulle hierdie krag te bring, sodat hulle die stormloop, wat hulle van buite af bedreig, kan trotseer. My Gees sal u dan leer om die wat honger is en die wat dors is te kan voed en laaf. Oral waar u saamkom om My woord te verkondig, daaraan neem Ek ook deel en sterk hulle wat in My Naam spreek. Sodoende maak Ek Myself bekend deur die mond van die mense, want Ek kies My stryders uit. En wie met My, en wat van voornemens is om slegs vir My te stry, sal ook die krag ontvang om goed te kan stry met die “swaard van sy mond”. En dan sal hy as oorwinnaar uit die stryd te voorskyn kom, omdat dit Ek is wat hom lei. 

Wie My aanskou, kan nie meer anders as om My met sy hele siel te dien nie. Hy vrees dan ook geen teenstander meer nie, want angs en moedeloosheid is vir hom dan vreemd omdat My beeld onuitwisbaar in sy hart afgedruk is en vir hom van nou af aan die stimulant is tot die hoogste ontplooiing van sy wil. 

Die wêreld sal met verbasing die krag, van hom wat vir My opkom, ondervind. - Hulle sal hulle wel teen hom draai, maar sal sy wil nie kan verswak nie. As moedige stryder sal hy nou onvermoeid veg en sal nog vele siele na die ligvolle ewigheid toe lei, want hulle sal deur hom tot die besef kom die krag en die mag van die geloof in My, die Heiland en Verlosser van die wêreld. 

AMEN

B.D.3569

6 Oktober 1945 

Geloofstryd – Die koms van die Heer
Wie hom vir die kerk van Christus uitspreek sal deur die wêreld aangeval word, en sy lot op aarde sal moeilik, maar van korte duur wees. Sodra die nood ondraaglik raak, red God diegene wat Syne is en beëindig al hulle nood. God self wys die gelowiges steeds weer op die einde, sodat hulle teen die aanslag van buite af kan standhou, sodat hulle getrou kan volhard totdat Hy hulle verlos.

Hy het hulle reeds lank tevore in kennis gestel hoe Satan tekere sal gaan en belowe hulle Sy beskerming, omdat hulle die waarheid van Sy woord insien en sterk bly ten spyte van teenstand. En wanneer die gelowiges aan die verloop van die wêreldgebeure en die geloofstryd die brutale gesindheid van die maghebbers herken, maar ook die waarheid van die Goddelike woord ken, sal hulle Sy woord des te yweriger verdedig, omdat hulle geloof steeds dieper sal word en menslike maatreëls hulle nou nie meer kan skok nie.

Hulle sal ook krag van God ontvang na die maat van hulle wil en geloof, en daardeur die moeilike tyd kan deurstaan. God laat hulle, wat aan Hom trou bly, nie in die steek nie - tensy Hy hulle nog voor die einde van hierdie aarde na Sy ryk sal binnebring, as hulle liggaamlike einde volgens die Goddelike bestemming gekom het.

Tog het Hy in die eindtyd op aarde nog kragtige verteenwoordigers van Sy (innerlike; opmerking van die uitgewer) kerk nodig, sodat Hy die skeiding van die geeste kan volbring. Hy het mense nodig wat Sy Woord kan verkondig en aan die ongelowiges, sonder vrees of huiwering die liefdesleer van Christus kan predik, sodat die ongelowiges die krag van die geloof kan besef en nog eenmaal wakker geskud kan word uit hulle geestelike traagheid, sodat hulle hulle nog in die laaste uur kan besin en die weg na Christus toe kan gaan, wat alleen aan hulle redding kan bring, wat hulle alleen kan verlos, omdat Hy hulle wil versterk om hulle van die bose los te maak en nou na God te streef. 

Dit is die laaste barmhartigheidsmiddele wat die ongelowige mense duidelik die krag van die geloof sal laat sien. Maar min benut die krag omdat die mensdom verstrik geraak het in die vangnette van Satan en die wêreld bomatig aanhang, dus die doel van die lewe in sprankelende lewensgenot sien. Daarom is die einde nie meer ver nie en is dit herkenbaar aan die wyse hoe daar teen die geloof ingegaan word, wat waarlik duiwels genoem kan word. ,

Maar dan moet die belyers van Christus bymekaarkom en gesamentlik die hulp en die koms van die Heer verwag. Want dan kan elke dag en elke uur die einde wees omdat die aardse nood van die gelowiges `n hoogtepunt bereik het wat God se onmiddellike verskyning vereis. Dan sal die belofte vervul word wat God deur Sy woord aan die mense gegee het: dat Hy hulle, wat Syne is, sal red uit die grootste nood.

AMEN

Die koms in die wolke. Die definitiewe einde

B.D.3708 - 8 Maart 1946

My koms in die wolke word voorafgegaan die grootste lydingstryd wat die aarde nog ooit gesien het, soos wat dit verkondig is in woord en geskrifte. Daarop wys Ek die mense voortdurend en het dit gedoen sedert die begin van die tydperk, om almal wat nie die regte pad bewandel nie, baie heftig tot bekering te vermaan. En vanweë hierdie mense, laat Ek steeds van tyd tot tyd plae oor die aarde kom, wat die naderende einde in hulle gedagte moet oproep, sodat hulle ernstig besorg sal wees oor hulle siele en dan sal verander.

Maar die definitiewe einde het nog nie gekom nie, die tydsduur wat Ek, volgens My plan van ewigheid, vasgestel het vir die verlossingsperiode, is nog nie volbring nie. Die aarde is nog nie ryp vir daardie laaste vernietigingswerk nie, en netso is die siele van die onverbeterlike mense nog nie ryp vir die volledige ondergang nie, dit wil sê om hulle opnuut te kluister in die skeppings van die nuwe aarde nie.

Maar My voorspellings word steeds weer vervul in tye van groot geestelike nood; daar kom groot rampe en groot nood oor die aarde, sodat in elke tyd van nood, die einde gevrees moet word. Dit was egter My wil dat dit vir die mense steeds `n geheim sal bly wanneer die einde finaal kom. Min of meer was sulke tye van nood ook nuttig vir die mense wat daardeur geraak was, omdat hulle weer die weg na My toe gevind het en `n ander verhouding tot My verkry het as tevore.  

Desondanks sal hulle steeds weer in die kwade verval. Hulle sal dus steeds hardkoppiger en steeds groter word daardeur, so ook hulle afstand van My af – en hulle weerstand teen My. Sodoende het die tyd nou gekom waarin geen voorspellings, geen vermanings en waarskuwings meer sal help nie, waarin die mensdom nie ook onder die indruk kom van die ergste aardse leed nie, dit wil sê ook dit bring nie teweeg dat die mense My sal herken en tot My in die ware verhouding kom nie. Hulle wil bly van My afgekeer en hulle is alleen nog aardsgesind en streef na geen enkele geestelike vooruitgang nie. Al is die nood hoe groot, het dit nie die vermoë om die denke van die mense te verander nie, en sodoende het nou die tyd van die einde onherroeplik gekom soos wat Ek dit van ewigheid af voorsien het.

Die aarde het opgehou om `n verblyfplek te wees van die geestelike om hulleself te ontwikkel, vir die mensdom wat op haar lewe - en sal daarom opgelos word en totaal omvorm word in haar skeppings, sodat daar dan op die nuwe aarde `n nuwe verlossing periode kan begin. Maar eers sal daar nog groot leed oor die aarde kom sodat die laastes, wat My stem herken, nog versamel kan word. En ook hulle wat Myne is, moet die leed meemaak, wel deur My op buitengewone wyse versterk, maar daardeur tog aangeraak, sodat hulle met verlange My koms, wat Ek verkondig het, kan verwag, steeds en voortdurend, voor die einde van hierdie aarde. 

En as die nood ondraaglik sal word, en die gelowiges hulle in die grootste verdrukking sal bevind, en op die aarde geen redding meer te sien is nie, sal Ek self kom. Daar sal `n gejubel wees onder hulle wat Myne is wanneer hulle My in alle Heerlikheid sal aanskou; voor hulle oë egter nog deur wolke omhul word, wat die krag van My lig demp, sodat hulle wat Myne is, wat nog deel uitmaak van die aarde, My kan verdra. Maar jubel en juig sal hulle oor die vervulling van My woord. 

Die groot nood tevore wat Ek steeds weer aankondig deur My sieners en profete, deur My dienaars op aarde, wat hulle geloof versterk omdat alles so gebeur het soos Ek dit voorspel het - en sodoende verwag hulle vol vertroue My koms in die wolke. Tog kom Ek skielik en onverwags, ook vir hulle wat Myne is, want Ek verkort die dae van nood omdat dit ondraaglik sal word. Ek wil nie dat Myne faal in die aangesig van die groot verdrukking nie, daarom kom haal Ek hulle na My ryk op die geskikte tyd voor die einde. Want My woord is waarheid, net soos wat die tyd van die definitiewe einde nou ook gekom het.

AMEN

Die woede van Satan aan die eindtyd. Die afval van die geloof

B.D.3958 - 20 Januarie 1947

Die getal van die ongelowiges sal in die eindtyd groter word en dreig om die klein skare van die gelowiges te bederf. Met die afvalligheid van die geloof tree die woede van Satan ook meer en meer op die voorgrond, die mense sal die laaste verantwoordelikheidsgevoel teenoor `n regverdige Regter verloor, omdat hulle nie meer in Hom sal glo nie. Juis daarom openbaar Hy Hom so duidelik om die geloof van diegene wat Syne is te versterk, sodat hulle nie wankel by die aanskoue van die goddeloosheid van die ongelowiges en hulle wêreldse welslae nie.

Hy wil egter ook vir hulle nog die moontlikheid gee om te besin en ontferm Hom daarom oor diegene wat Syne is, so ooglopend, dat ook `n ongelowige mens God se krag sal kan herken sodat hy die geloof wat hy verloor het, kan terugwen as hy net `n klein bietjie probeer. Want God sal tekens gee en wonders doen deur Sy werktuie op aarde. 

Skynbaar sal Sy dienaars op aarde die buitengewone volbring, maar dit is God self wat Hom deur hulle openbaar. Hy openbaar Homself en vertoef selfs sigbaar onder diegene wat Syne is as teken dat die einde naby is. Maar Hy word slegs deur hulle herken wat Hom van ganser harte liefhet en Sy gebooie onderhou. Alleen deur hulle wat hulleself tot liefde gevorm het en besonder aktief is in hulle werk vir Sy ryk. In hulle sal ook `n ongewone krag te sien wees, omdat God self Sy intrek in hulle harte neem, en daarom vervul Sy liefdeskrag hulle.

Die ongelowiges kan hulle van hierdie krag oortuig. Hulle sal moet toegee dat `n Hoër Mag aan die werk is, indien hulle slegs wil nadink oor die ongewone verskynsels wat die laaste tyd voor die einde sal meebring. Maar die meeste is al te wêrelds ingestel en daarom let hulle nie daarop nie. Ja hulle verag en vervolg die gelowiges en bring hulle daardeur in sware nood en verdrukking, waarin slegs die duidelike Hulp van God hulle steun en stand laat hou.

Want die werke van God onder Syne, sal so duidelik wees dat hulle hulleself vas aanmekaar bind, en teen alle aanvalle van die wêreld weerstand bied. En vaster as ooit sal hulle geloof wees, waardeur hulle hulleself heeltemal aan God se leiding oorgee, sodat hulle nóg aardse nood - nóg die dood vrees, en daarom ook alles makliker sal verdra wat in die tyd van die einde op hulle sal afstorm.

By wie God Homself eenmaal geopenbaar het, daar het God se teenstander geen vastrapplek meer nie, want sy geloof is nie meer wankelrig nie.

God sal diegene wat Syne is, náby wees soos wat Hy dit beloof het. Hy sal hulle troos en krag gee, Hy sal diegene wat Syne is, onderrig gee oor Sy spoedige koms en hulle wegneming in die vooruitsig stel. Hy sal hulle tot groter liefdadigheid aanspoor, want Sy geestelike teenwoordigheid sal die mense met liefde en krag tot Hom en tot sy medemens vervul. In die eindtyd sal die duidelike werksaamheid van God noodsaaklik wees, want ook dit sal bydra tot die skeiding van die geeste. Wie nog lou en besluiteloos is, kan dan beslis tot watter kamp hulle wil behoort, want daartoe word hulle nog `n laaste hupstoot gegee. Hulle kan hulleself oortuig van die krag van die geloof wat ook oor die grootste aardse nood Heer sal word en sodoende hulle houding tot God verander, dit wil sê, die korrekte instelling teenoor Hom tot stand bring.

Waar God Hom duidelik openbaar, sal vrede en hoop wees, ondanks alle ellende. En omdat die lot van die gelowiges buitengewoon swaar sal wees, sal hierdie vrede en hoop die ongelowiges verstom laat staan. Wie dan sal ag slaan op Sy woord, wie na Sy dienare op aarde sal luister, die se wil sal verander. Want elke gewillige siel sal God in Sy liefde en erbarming aanneem en Hy sal hulle help en sal hulle red van die ewige duisternis. Hy sal hulle nog swakke geloof laat herleef en hulle die krag gee om vol te hou tot die einde, totdat Hy sal kom in die wolke om die skare van Sy gelowiges na Hom toe te neem. 

AMEN

Verwysing na gebeurtenisse wat spoedig kom. Voleinding

B.D.4108 - 21 Augustus 1947 

Verwag spoedig My koms, want daar is nie meer veel tyd tot die einde nie. U sal binnekort dinge belewe wat bevestig wat My liefde u reeds lankal bekend gemaak het, naamlik dat die laaste fase voor die einde reeds begin het. U sal uself afvra waarom Ek nog sulke onheil toelaat, waarom Ek so `n groot nood oor die mense laat kom? - Maar steeds kan Ek u slegs as antwoord gee dat dit nodig is vir die mensdom wat My nog nie herken het nie, wat alle gebeure slegs met aardse oë beskou, en egter nooit die geestelike ontwikkeling van die mens daarmee in verband bring nie. Dit is onherroeplik die laaste smarte, en onherroeplik kom ook spoedig die einde.

Steeds wys Ek u daarop dat u nie wêreldsgesind deur die aardse lewe mag gaan nie. Dit sal in elke geval slegs nog `n kort tydjie duur, maar voor u nog van die grootste betekenis kan wees wanneer u uself nog in hierdie laaste tyd oor u bestemming besin, en u hiermee ooreenstemmend nog die lewe ten volle wil benut. U mense is ewenwel nog lou en onverskillig teenoor My vermanings en waarskuwings, want u glo nie in My woord nie.

Ek kan u egter geen verdere bewys gee van die waarheid van My woord nie, want u moet sonder beïnvloeding die ware weg gaan. U moet u deur uself gedrewe voel om dit te doen wat My wil is, anders kan u u siel nie laat rypword nie. Maar `n duidelike bewys kan u uit die komende gebeurtenisse aanneem, want Ek kom daardeur ongewoon nader tot u, My openbarend aan hulle wat die kennis het van My barmhartigheidsgawes en aan hulle dit sodoende bevestig sodat hulle My kan herken. En dit sê Ek met sekerheid aan u wat My wil dien, dat u geen lang lewensduur meer het nie, dat `n missie op u rus wat geen uitstel meer duld nie. En dat u terwille van hierdie missie uself voortydig moet oortuig van die waarheid van My woord, sodat u dit sonder enige belemmering kan versprei.

Sodoende sal u alles in vervulling sien gaan wat Ek u verkondig het in woord en geskrif. U sal leer om die wêreld te verag en u uitvoeriger met die geestelike ryk besig te hou tot u voordeel, tot omvorming van u siel. Tallose ligwesens staan My ter beskikking en deur hulle werk Ek steeds weer op u mense in deurdat Ek u gedagtes blywend op die komende gebeure rig, deurdat Ek u so lank deur nood en ellende laat gaan totdat u self na `n ondergang van die aarde verlang om die sware verdrukking deur die medemense te ontgaan. Want dan sal u uself langsaam op die einde voorbeberei, dan glo u daaraan en doen moeite om welgevallig teenoor My op aarde te lewe.

`n Onbeskryflike chaos sal na hierdie tyd volg. Verwag dan vol vertroue My hulp in die grootste nood, want Ek het dit aan u verkondig en Ek laat u geloof nie tot skande word nie. Sodoende het u, deur My woorde, die grootste sekerheid dat u geen leed aangedoen sal word nie, terwyl dit van alle kante op u sal aanstorm. U hoef My egter maar net u liefde te gee, en wanneer u My liefhet, sal u ook na My verlang. Daarom kom Ek om u weg te neem van die plek van die verderf en bring u na My ryk waar u nimmermeer vervolg sal word nie, waar Ek alleen heers en die bose geen toegang toegelaat word nie.

Alle nood sal dan vir die gelowiges ten einde wees, vir die ander egter sal die nood dan eers begin soos wat Ek dit verkondig het. Hulle sal verdoem word in die duisternis, hulle sal gekluister word op die nuwe aarde in skeppings wat u uself nie kan voorstel nie totdat u die nuwe aarde self sal bewoon.

AMEN
Stilte voor die storm. Die sigbare verskyning van die Heer
B.D.4126 - 16 September 1947

`n Bang tyd van nood en lyding lê voor u, en u kan die tyd daarvoor, waarin u nou leef, beskou as `n stilte voor die storm. Waarin u nog `n lewe lei volgens die ou gewoonte, waarin u nog van welstand kan spreek teenoor die armoede en die ontberings wat u daarna te wagte staan.

En tog is dit `n tyd van barmhartigheid, `n tyd waarin Ek duidelik herkenbaar is, waarin die lewe alleen draaglik sal wees as u uself in gedagtes diep met My verbind, omdat u dan nooit alleen is nie, maar My altyd as Behoeder en Beskermer by u kan hê. Want Ek sal My duidelik deur u laat sien; enkeles sal Ek benader in die vorm van Hom, Wie My in hele volheid in Hom bevat.

Waar die liefde tot My sterk is, sal mense My herken, ook wanneer Ek as mens onder mense vertoef. My oog sê aan hulle wie Ek is, en hulle harte ontvlam dan tot My in die vurigste liefde wat hulle nooit aan `n medemens sou kon betuig nie. Ook Ek kom hulle met die innigste liefde tegemoet, Ek sal hulle onderrig waarin hulle nog onwetend is en hulle ook troos inspreek in ure van nood. Hulle sal dan die moeilikste situasies oorwin en nie moedeloos word nie, want hulle sal My hulp ondervind en waar Ek hulle sigbaar nader is hulle vol krag en diep geloof. En wanneer daardie geloof `n mensehart vervul, bestaan daar geen drukkende nood meer nie, want hulle verlaat hulle dan geheel en al op My en Ek sal hulle geloof waarlik nie teleur stel nie. 

Wie egter sonder My voortgaan, sal die nood van die tyd nouliks kan verdra, want Ek wil hom nie in geestelike nood laat nie en moet hom derhalwe gevoelig met aardse nood tref, totdat hy sy weerstand teen My opgee, totdat hy gelowig word en van My hulp verwag.

Sodoende is u aan groot nood en lyding prysgegee, waardeur Ek u heeltemal sou wil wen. Maar ook krag en barmhartigheid staan ter u beskikking wat u help om My te wen. Ek wil slegs u liefde besit, en wanneer Ek dit besit, dan kom Ek u al tegemoet. En dit gebeur in die laaste tyd ook sigbaar om die geloof van u en u medemense te vergroot, aangesien u buitengewone sterkte en troos nodig het. Dus hoef u die swaar tyd wat voor u staan, nie te vrees nie, want met My hulp sal u dit deurstaan.

Tog bly dit `n barmhartigheidstyd, en die las wat Ek u oplê kan lig vir u wees as u die barmhartigheidsgawes goed gebruik. Om My te verwerf, om My te mag aanskou met liggaamlike oë, sal waarlik die kruis word wat u sal moet dra tot aan die einde. Maar as kruisdraers kom vir My ook in aanmerking hulle wat hulle toevlug tot My neem en vir My om My bystand bid, want Ek verkort ook om hulle ontwil die dae tot aan die einde. Ek ken elke nood van iedere wese en wat aan My trou is, is My ware kinders, wat waarlik nie vergeefs tot My om hulp roep nie. 

Skrik daarom nie vanweë My aankondigings nie. Gaan doelbewus en rustig die komende tegemoet. Maak u los van die wêreld en verwag My, want Ek sal kom. Eers net vir enkeles, dan om Myne op te neem in My ryk, om hulle weg te voer van die plek van die verderf en te bring in die ryk van vrede - waar hulle `n salige lewe sal lei soos in die paradys.

AMEN

Die koms van die Heer tydens die grootste nood

B.D.4319 - 31 Mei 19

Ek sal u na My toe bring uit die swaarste verdrukking, soos wat Ek u beloof het. Die nood sal groot wees, en wie u lot nagaan, sal erken dat alleen die krag van die geloof u staande sal hou. Want anders was u te swak om stand te kon hou teen die bedreigings en geweldsmaatreëls van u vyande, aan wie u weerloos oorgelewer is. Dog net onbeskerm van die kant van die mense, want Ek staan as Beskermer langs u en hierdie sekerheid moet u vir alle aanvalle ongevoelig maak.

Slegs `n kort tydjie duur hierdie groot nood, dan kom Ek self om diegene wat Myne is, na My ryk toe te bring om hulle voor te berei op die lewe in die paradys op die nuwe aarde. Wanneer u geloof sterk is, as u aan elke woord van My betekenis heg, sal die laaste nood u verbygaan en in die hoop op My spoedige koms, sal u alles gelykmatig verdra en My verwag - want Ek kom seker en gewis. Ek laat Myne nie in nood nie en Ek sal kom wanneer daar van menslike kant af geen uitweg meer te verwag is nie. Ek sal skielik verskyn en slegs aan diegene wat Myne is, sigbaar wees, en almal na My toe roep wat aan My getrou is.

Dan sal daar `n gejubel en `n gejuig wees onder die wat Myne is, wat vol saligheid op My sal toesnel, en hulle hande na My toe sal ophef. Wie glo sal salig word, want hy sal volhard, al is die wêreld vol van duiwels. Hy weet dat die uur van redding kom en dat Ek hom nie sal verlaat nie, dat al die duiwels magteloos is teenoor My. Hy verwag My en as gevolg van sy diep geloof, beloon Ek hom met die hoogste prys; met `n nuwe lewe in die paradys op die nuwe aarde.

U vra waarom Ek hom nie na My toe neem in die geestelike ryk nie? - Wie hierdie laaste geloofsbeproewing deurstaan het en My aanneem, is bekwaam om die stam te vorm van `n nuwe mensegeslag, en uit hom sal `n nuwe generasie voortkom. Die aarde sal na haar hervorming weer deur mense bewoon word wat geestelik gevorderd is en `n lewe lei vir My en met My, en hierdie mense wil Ek self oplei. En Ek ken die rypheidsgraad van alle mense, in die besonder van hulle wat aan die einde vir My stry teen Satan, en sulke mense het Ek nodig as stamouers vir die nuwe aarde.

Ek sal hulle liggaamlik en geestelik seën en die nuwe aarde sal `n paradysagtige verblyfplek vir hulle word. Kinders en kleinkinders sal in innige verbinding met My staan en die nuwe mensegeslag sal liefdevol wees. En weer begin dan `n nuwe ontwikkelingsperiode met die geestelike wat as mens beliggaam is, wat voor die voleinding staan en met verlange na My streef en daardeur vinnig die sielsrypheid bereik op aarde. Want gedurende die laaste tydperk op die ou aarde, word dit, kort voor die geestelike wat as mens beliggaam is, baie vinnig ryp, omdat die stryd tussen Lig en duisternis deur die geestelike opgemerk word, en die vernietiging van die ou aarde die geestelike bowendien vir `n kort tyd vrylaat. Maar dit beteken vir die geestelike `n toestand van ellende, omdat hulle nog nie die rypheid tot vryheid besit nie, sodat hulle die nuwe omvorming weldadig moet ondergaan en met ywer Hoër moet streef, al is hulle in `n voorstadium en onbewus van die welslae. 

Daarom sal die mense dan ook in wonderbare harmonie lewe, met alle skeppings om hulle heen; die minerale-, plante en dierewêreld sal hulle heeltemal volgens die benodigdhede van die mense aanpas en daar sal die diepste vrede wees in die natuur, net soos in die harte van die mense. Dit word `n salige samesyn met My en sal die mense tot gelukkige skepsele maak. My liefde sal vir hulle alle weë gelykmaak en hulle harte sal vinniger vir My klop in vurigste liefde - en alle nood sal dan vergete wees

Hierdie tyd is nie meer ver nie. Spoedig sal Ek self kom, en My bruid: die kring van Myne ophaal. Spoedig sal die groot nood verby wees, omdat My belofte vervul moet word: "Ek sal kom in die wolke, om diegene wat Myne is te haal, en te oordeel die lewende en die dode".

AMEN

Geloofstryd - Die krag van die Naam Jesus. Die koms van die Heer
B.D.4643 - 18 Mei 1949

Terwille van My Naam sal u moet ly. Almal wat My bely voor die wêreld sal aan erge bedreigings en kwellings blootgestel wees, want die strewe van die mense sal wees om My Naam uit te blus, om aan die kennis van My aardse lewensweg `n einde te maak, sodat die mense die geloof in My verlossingswerk sal verloor.

Maar My teenstanders sal sterk weerstand aantref by die mense wat My en My Naam verdedig en My luid bely voor die wêreld. En so sal dan `n skerp skeiding plaasvind tussen diegene wat nog glo en hulle wat My verloën. My klein skare sal op die voorgrond moet tree as hulle vir My wil opkom; en dan begin die lyding van hulle wat aan My trou bly tot aan die einde. Want wat mense aan Myne aan boosheid sal kan aandoen, sal uitgevoer word, en nooit sou diegene wat Myne is, stand kon hou as hulle nie deur My versterk sou word as beloning vir hulle goeie wil nie.

U sal uself moet bewys, want dit is `n harde stryd wat oor die geloof gevoer sal word. Maar wanneer hierdie stryd sal begin, sal u weet dat dit die laaste beslissing is voor die einde, dat u sal moet volhard, indien u salig wil word. En u sal ook weet dat Ek in hierdie tyd steeds in u nabyheid sal wees en u met buitengewone krag beklee, dat Ek ten laaste Self sal kom om u te red uit die grootste nood. U weet dus dat dit slegs `n kort tyd sal duur, want Ek het u beloof dat Ek die dae sal verkort, sodat u salig kan word.  

Hierdie kennis en die vaste onwankelbare geloof daarin sal u die sterkte gee om weerstand te bied. Al die sware sal u met gelykmoedigheid en dapperheid kan verdra, sodat u selfs vir u vyande ontsag sal inboesem; en Ek sal u beloon, omdat u terwille van My Naam moet ly en tog aan My getrou bly.

En wanneer u My Naam godvrugtig uitspreek, sal dit `n onvoorstelbaar kraggewende uitwerking hê, en daaraan sal u herken dat u waarlik in die waarheid is. Met volle oortuiging sal u My dan nog luider voor die wêreld bely en u sal alles berustend opneem wat die mense u ook aandoen, wat in diens staan van hom, wat as My teenstander u van My wil verdring. U sal wel moet ly, maar sal tog oorwin, en u loon sal nie uitbly nie.

AMEN

Die sigbare verskyning van die Heer
B.D.4783 - 19 November 1949 

Aan diegene wat Myne is, wil Ek `n teken gee voordat Ek in die wêreld ingryp terwille van die redding van die dwalende siele. Ek sal aan u bewys dat al My voorspellings vervul sal word. Ek sal My laat sien, maar aan elkeen op `n ander wyse. Wie oplet weet dat dit Ek is wat na hom toe kom, ofskoon Ek `n vorm kies wat hom aanpas by die omgewing en wat homself nie op `n ongewone wyse vertoon nie. Ek wil na elkeen van u toe kom, wat My wil dien en vir die verspreiding van My woord sorg dra. Ek wil Self na u toe kom om u geloof te versterk, sodat u die toekomende gebeurtenisse kalm kan verdra en u medemens helpend kan bystaan. Want in die algemene opskudding moet u, My dienare, rustig en kalm wees om oral hulp en troos te kan verleen waar die nood groot sal wees en waar hulp nodig is. En wie My dan dadelik sal herken, sal deur My teenwoordigheid gelukkig word. Bewus sal hy elke uiting van My ondervind as `n gawe van oorgroot liefde en sy hart sal net so in liefde ontgloei. My krag sal so op hom oorgaan dat hy bekwaam sal wees om alles tot stand te bring wat hy maar sou wou.

Nie almal sal My herken nie, dog vele sal bemerk dat daar `n buitengewone IEMAND teenoor hulle staan, Wie se woord hulle onvoorwaardelik as waarheid sal aanneem. Eers op die laaste sal hulle My bliksemsnel herken en jubel en prys My wanneer Ek hulle verlaat het en tog as `n onuitwisbare beeld in die harte agterbly by almal wat Ek met My teenwoordigheid sal verbly. 

En sodoende sal hulle My weer in die hart vind, ook as Ek vir hulle liggaamlik nie meer sigbaar is nie. Hulle sal voortdurend krag kan put en ywerig die arbeid vir My ryk kan verrig wanneer Ek sal spreek van Bo, en die mense daardeur in uiterste nood gekom het. 

Dan sal diegene wat Myne is, baie werk aantref, en Ek self sal hulle help. Ek self sal deur diegene wat Myne is, tot almal spreek wat My wil hoor en wat aan die woorde glo. Ek sal met hulle spreek en u sal van My getuig. U sal van My verskyning vertel en hulle met lewendige woorde vertel wat u in u hart vir My voel.

U sal daardeur baie wen, omdat die nood groot is en die mense vir elke iedere opheldering, vir elke troos en hulp dankbaar sal wees. En u sal vir My en My ryk arbei, omdat u uself gedrewe voel deur My, Ek wie in u harte sal wees en wie u nooit meer sal verloor wanneer u My eenmaal aanskou het nie.

Wie Myne sal word, laat Ek ewig nie meer los nie. Daarom kom Ek na diegene wat Myne is in die tyd voor die einde en hulle sal My herken, want die liefde sê aan hulle wie Ek is. En na gelang hulle liefde is, is ook hulle saligheid by My aanblik.

Wie My in die oë kyk, word deur `n onvergelykbare gevoel deurstroom, sodat hy in My meer as maar net `n mens herken. Wie nog swak is in geloof en liefde en tog uit eie wil na My streef, sal My nie dadelik herken nie, dog My woorde sal hom ontroer en die vuur van die liefde in hom laat ontbrand. Somtyds sal hy My dan eers herken wanneer Ek hom reeds verlaat het, as Ek liggaamlik nie meer by hom is nie.   

Ek sal as mens midde onder u kom, maar voor u oë sal Ek `n omhulsel kies wat Ek net so vinnig weer sal oplos om vir u onsigbaar te wees. - Want deur My verskyning wil Ek u almal krag laat toekom, sodat u aan My getrou kan bly en volhard. Daar sal groot krag nodig wees wat u nie alleen sal kan opwek nie, maar Ek ken diegene wat Myne is en sal hulle nie meer aan My teenstander oorlaat nie. Glo daarom steeds aan My hulp en vertrou steeds daarop.

Hoe groter die nood, hoe nader sal Ek aan u wees, u wat My liggaamlik sal aanskou. Dan weet u egter ook dat die uur spoedig gekom het waarin Ek My aan almal sal openbaar wat nie wil glo nie en tog nie sonder kennis is dat die einde naby is nie. Dan is ook spoedig die tyd verby wat Ek die mense ter verlossing gegee het. En dan kom die dag van die einde en daarmee die laaste gerig, soos dit verkondig is in woord en geskrif.

AMEN

Die redes van die wederkoms van Christus
B.D.4802 - 24 Desember 1949 

Eertyds moes Ek na die aarde afdaal want die mense, My skepsele, was deur hulle eie skuld in die grootste nood en My Vaderliefde wou hulle nie ten gronde laat gaan nie. Bowendien het My teenstander hom teen My verhef in soverre dat hy My skepsele volledig beheer het, wat hy wel met sy wil maar met My krag verwek het. Hy het hulle in sekere mate die vryheid van wil ontneem, deurdat hy My skepsele so verswak het dat hulle hulle vrye wil nie korrek kon gebruik nie, dit wil sê soos dit vir My welgevallig was nie.

Daarom wou Ek My swakke skepsele help in hulle oorgrote nood. Dit was geen nood wat slegs hulle aardse lewe betref het nie, dit was `n nood wat ewig sou duur as Ek hulle nie te hulp sou kom nie. Ek het medelye met My skepsele ofskoon hulle hulleself in vrye wil van My afgekeer het; dat egter hierdie wil soseer verswak was en hulle hulleself deur My teenstander laat beheers het, was slegs die gevolg van `n gebrek aan liefde.

Die liefde is `n krag wat die wil die moontlikheid gee om hom teen die aanvalle van die vyand van die siel te verdedig. Waar die liefde is, bestaan geen gevaar om `n prooi van die teenstander te word nie, want waar die liefde is, is ook Ek teenwoordig. Maar die mense was sonder enige liefde in die tyd van My geboorte op aarde; behalwe die weiniges na wie Ek toe gekom het om hulle te help, sodat hulle nie in die algehele liefdelose omgewing ten gronde sou gaan nie. En tot hierdie weiniges het Ek na die aarde afgedaal, want hulle was erg in die nood gebring en hulle het tot My in hulle nood geroep.

Maar hulle geloof het swak geword en niemand het meer `n sodanige verbinding met My, hulle Skepper en Vader van ewigheid af gehad nie, sodat Ek My hoorbaar aan hom kon uiter nie. Waar nog enigsins liefde was, het die geloof ontbreek en My teenstander het verskriklik huisgehou, want sy optrede het nog aan die weiniges die geloof in My, My liefde, Wysheid en Mag ontneem. Daarom het Ek self na die aarde gekom en `n menslike liggaam het My opgeneem omdat Ek die mense as mens te hulp wou kom. Ek wou hulle bewys dat `n mens My kon nader en hom met My verbind as hy deur die liefde die wil sterk, en dan bewustelik die vyand van sy siel - My teenstander, bestry.

My liggaam was suiwer menslik, maar was deur `n Ligsiel bewoon van wie ook in die begin elke herinnering aan vroeër weggeneem was, totdat die vereniging met My deur die Liefde plaasgevind het. Toe eers herken die Siel Haarself en Haar missie. Deur die Liefde het die mens Jesus Homself met My verbind, want die Liefde is Krag. Hulle is My OER-substansie, hulle is die Goddelike wat alles deurdring en daarom ook die mens Jesus tot `n Goddelike Wese gevorm het wat vol Krag, Wysheid en Mag is. Sodoende het Ek dus die vorm betrek nadat hulle self die Liefde tot `n woning vir die Ewige GODHEID (God) gevorm het. U mense sal dié misterie moeilik kan begryp, solank die liefde u nog ontbreek, maar waar die liefde is, daar is ook lig en kan Ek self werk en u gees verlig. Ek het na diegene toe gekom wat Myne is, maar hulle het My nie herken nie. Ek wou My aan hulle te kenne gee en moes hulle daarom klaarheid skenk waarom dit in die donker was, waarom hulle My nie herken het nie en waarom hulle in groot gevaar was.

Daarom het Ek die mense deur die mens Jesus onderrig. Ek het hulle My woord gebring wat hulle self nie meer kon hoor nie, maar wat die mens Jesus gehoor het, omdat Hy deur Sy liefde, My in Homself teenwoordig wou laat wees. My teenwoordigheid het beteken dat u mense ook My stem gehoor het, dus kan u My slegs hoor wanneer u uself omvorm tot liefde en deur hierdie liefde My teenwoordigheid toelaat. En wanneer u hierdie liefde in u het, is u sterk en hoef u ook My teenstander, wat u wil verderf, nie meer te vrees nie.

Daarom moes Ek na die aarde afgedaal het, omdat hierdie kennis u ontbreek, maar Ek wil dit weer vir u gee. En daarom kom Ek ook nou weer na Myne, want weer is die nood groot, weer herken die mense My nie. Weer het My teenstander `n sterk mag oor hulle en slegs weiniges roep na My toe om hulp. Ek verhoor hulle egter en is midde onder hulle wat Myne wil wees. Ek skenk aan hulle My woord; Ek bly net nie liggaamlik onder hulle nie, maar werk in die Gees, soos wat Ek beloof het.

Maar Ek sal na die aarde toe kom en Myne kom haal en bring na My ryk, want die aktiwiteit van My teenstander sal toeneem en dit is tyd dat hy weer gebind word. Dit is tyd dat die bokke van die skape (ongelowiges van die gelowiges) geskei word, dit is die tyd van die einde soos dit geskrywe staan; dat Ek sal kom in die wolke om te oordeel die lewende en die dode.

Wie in die liefde bly, by die sal Ek aanwesig wees en hulle hoef die laaste oordeel nie te vrees nie, want vir hulle sal Ek weer die Verlosser wees uit die diepste nood, die Redder wat sal kom van Bo, wanneer Satan dink dat hy sy spel gewen het. Maar dan word hy met kettings gebind, sodat die vrede oor die mense sal kom wat van goeie wil is.

AMEN

Ongeloof en duiwels in die eindtyd. Die koms van die Heer – Geloof stryd

B.D.4825 - 29 Januarie 1950

Skrikwekkend sal die ongeloof homself in die laaste tyd, voor die einde laat voel, waarin mens slegs nog aardse gewin sal najaag en nimmermeer aan `n God sal dink nie. Die mense sal mekaar oor en weer bedrieg en probeer om mekaar te mislei, hulle sal, terwille van die materiële, bose gewoontes ontwikkel en gewetenloos hulle naaste skade berokken wanneer hulle nie self bevoordeel word nie. Hulle sal probeer om hulle besittings te vermeerder, ja al hulle denke sal daarop gerig wees. Maar God sal hulle vergeet en hulle sal nie aan Hom glo nie en daarom sal hulle Hom ook nie vrees nie; hulle sal nie aan `n eens komende verantwoording en straf vir hulle sondes glo nie en sal daarom sonder gewete of angs vir `n Regter, sondig.  

Materieel is dit met hulle goed gesteld, omdat hulle deur God se teenstander ondersteun word, wat hulle tot steeds groter begeerte na die materiële sal aanspoor. Waar die geloof aan God dus ontbreek, het Satan groot mag; daarom is die ongeloof ontsettend gevaarlik vir die mens, want dit veroorsaak hulle verderf. En waar die geloof ontbreek, is ook geen liefde nie, want slegs die liefde kan die geloof lewend maak. Waar die liefde ontbreek, is die mense geestelik blind, hulle weet niks en wat hulle glo hulle weet, is verkeerd. Diepe duisternis is oor die mensdom versprei, daarom gaan die aarde die einde tegemoet. Materieel gesien is daar geen nood nie, want die mense lewe in welstand, die weiniges wat nog `n vaste geloof het, word vyandig deur die wêreld bejeën. Hulle is weliswaar vir `n kort tyd `n harde lot beskore, maar hulle sien aan die welstand van hulle medemens, wat sonder geloof is, die onmiskenbare teken van die einde - aangesien dit vooruit vir hulle gesê word, sodat hulle staande kan bly in hierdie nood, wat die gevolg is van hulle geloof. 

Wanneer die tyd sal kom waarin die Satan heers, sal die einde nie meer ver wees nie. Want ook is aangekondig dat die wêreld gedurende die eindtyd vol duiwels sal wees. En as duiwels sal die mense, wat geen geloof het nie, hulle gedra en daarom `n bittere stryd teen die gelowiges verklaar. 

Maar dan is die koms van die Heer nie meer ver nie. Dan kan elke dag die einde bring, omdat die Heer sal kom wanneer die nood so groot is dat die gelowiges dink dat hulle gefaal het. As Satan dink dat hy die spel gewen het, as die ongeloof so sterk toeneem dat die gelowiges vir hulle lewe moet vrees. Dan egter verskyn die Redder van Bo; Hy sal kom in die wolke en Syne huis toe neem, na die ryk van vrede en dan op aarde `n laaste oordeel hou.

Dan sal die einde kom, wanneer Satan gebind sal word, en saam met hom almal wat aan hom onderdanig was. En dan sal daar `n nuwe aarde ontstaan wat slegs deur diep gelowige mense bewoon sal word, diegene wat getrou aan God gebly het in die laaste geloofstryd en nou hulle loon ontvang - `n lewe in die paradys op die nuwe aarde. 

AMEN

Oor die wederkoms van Christus
B.D.4847 - 26 Februarie 1950 

My wederkoms aan die einde van die wêreld, word betwyfel deur die mense wat nie vasstaan in die geloof nie. Tog kon hulle, as hulle maar net oplettend was, ook die waarheid van My woorde aan die besonderhede van hierdie eindtyd herken het en ook My teenwoordigheid waargeneem het. "Ek bly by u tot aan die einde van die wêreld"; - hierdie woorde alleen moes al voldoende gewees het om uself `n ware beeld te laat vorm van My wederkoms. Omdat Ek nie liggaamlik onder u vertoef nie, sou u dus die betekenis van My woorde geestelik moes verstaan. Ek vertoef geestelik onder Myne tot aan die einde van die wêreld, want Ek is by hulle in elke uur en op elke plek, en dit is sedert My Hemelvaart so - want Ek het gesê: Ek bly by u. En sodoende is Ek geestelik steeds by diegene wat Myne is en Ek bly by hulle tot aan die einde van die wêreld.

Maar Ek verkondig in die tyd ook My wederkoms aan die mense, My koms in die wolke. Dus moet hierdie wederkoms so verstaan word dat die mense My sal kan sien, net soos My dissipels My kon sien toe Ek opgevaar het na die Hemel. Geestelik is Ek dus steeds by die mense wat My teenwoordigheid waardig is. Liggaamlik (te sien) of nie in `n aardse liggaam nie, kom Ek na hulle toe wat My koms verwag. Ek het My wederkoms aangekondig, dus kan u mense dit ook met sekerheid verwag as u My woorde glo en aan hulle behoort wat die laaste einde sal meemaak.

Nie sonder rede gee Ek hierdie belofte voor My Hemelvaart nie, want Ek het die geestelike vlak van die mense van die eindtyd voorsien. Ek sien ook die ontsaglike nood van die gelowiges wat aan My trou wil bly, ofskoon hulle ontsettend verdruk word. En Ek sien hulle worsteling, die moeilikste stryd wat die mense terwille van My Naam moet stry. Ek sien hoe hulle moeite standhou te midde van duiwels en beloof hulle daarom My persoonlike hulp, wat Ek ook sal verleen wanneer die tyd daar is.

Ek self wil na Myne toe kom en hulle bystaan in die laaste stryd, en so sal vele My ook mag aanskou, want Ek sal steeds wees waar die nood groot is en waar Myne is wat My nodig het. Hulle sal My as mens van vlees en bloed sien, dog nie uit `n vrou gebore nie. Ek sal van Bo kom en omhul My met `n vorm wat vir u sigbaar sal wees, sodat u My kan verdra, en elkeen wat My sal sien, sal die krag in homself voel stroom en die laaste stryd deurstaan. 

Maar daarna sal Ek in die wolke kom om Myne te haal en te bring na die ryk van vrede. Dié koms sal presies so plaasvind soos My opvaart na die Hemel, maar net omgekeerd. Ek sal stralend in lig, maar deur wolke omhul, - om vir u sigbaar te kan wees -, na die aarde afdaal en Myne versamel, om hulle te red uit die grootste nood en verdrukking van die kant van die demone van die onderwêreld, asook van die vernietigingswerk waaraan alles ten offer val wat leef in, op en bokant die aarde. Maar hierdie koms in die wolke sal slegs gesien kan word deur hulle wat aan My behoort, want die aanhangers van My teenstander sal nie in staat wees om My te sien nie.

Daar is `n geestelike, asook `n aardse wederkoms te sien, dog alleen deur hulle wat wedergebore is. Wie `n diep lewende geloof het en dus sowel My teenwoordigheid tot aan die einde van die wêreld, asook My sigbare wederkoms sonder twyfel erken, omdat hulle hart, - die geestesvonk in die mens -, hulle onderrig het en hulle daarom aan diegene behoort by wie Ek sal bly tot aan die wêreld se einde. Hulle glo dat Ek weer sal kom en hulle geloof sal Ek nie beskaam nie.

AMEN

Die neerdaling van Christus. Eertyds en nou

B.D.5027 - 24 Desember 1950 

In die tyd van My geboorte was daar dieselfde nood op aarde soos wat daar nou onder die mense is, want hulle het hulle in die diepste geestelike duisternis bevind, net soos nou. Maar Ek het My oor hulle ontferm en om hulle te help het Ek self na die aarde toe gekom.

Ek het as Redder gekom, en daar was vir die mense nou `n weg uit die duisternis tot die ‘Lig’ wat Ek hulle Self sou wys. Hulle hoef My maar net te gevolg het en hulle geestelike nood sou op `n einde wees. Ek het as Redder gekom en het hulle bevry uit die kloue van die Satan, wat die skuld was van hulle groot nood, wat hulle nie kon ontvlug nie, omdat hulle kragteloos was.

Die weg wat Ek die mense gewys het om te gaan, kon deur hulle gegaan word; want Ek self het as Leier voorgegaan. Ek het die weg geken, want Ek moes hom ook eers gaan, omdat Ek MYSELF in `n menslike omhulsel beliggaam het, en daarom slegs dit van die mense verlang het, wat vir hulle moontlik was om te vervul. 

Ek het die weg van die Liefde gevolg, en hierdie weg moet deur elke mens gegaan word wat uit die duisternis van gees tot die Lig van die lewe wil ontwaak, wat hulle wil bevry van die kettings van My teenstander, wat verlos wil word van die sonde wat die rede is vir die diepe geestelike nood van die mensdom.

Ek het as die Verlosser van die mensdom na die aarde gekom wat sonder My hulp versonke sou wees in die duisternis. Ek het die verlossing volbring vir alle tye, vir die verlede, vir die huidige tyd en die toekoms. Derhalwe ook vir die mense van hierdie tyd, wat hulle in dieselfde nood bevind en dringend hulp nodig het, as hulle nie wil ondergaan en in die afgrond stort, deurdat hulle deur My teenstander gedryf is nie. Nou is die gevaar nog veel groter omdat die mense nie meer `n lang tyd gegee is nie, omdat die barmhartigheidstyd vinniger uitloop as wat die menslike geslag vir sy verlossing toegelaat word.

Die mensdom staan aan die einde van `n ontwikkelingstydperk, hulle staan voor `n belangrike fase, hulle staan voor die beslissing: voor lewe of dood. Daarby sal almal nog bly bestaan of ondergaan, dit wil sê of `n lewe lei volgens die wil van God, of `n stoflike en geestelike dood sterf as die mens nie die ware besluit geneem het nie.

En weer kom Ek as die Redder in nood - ten eerste geestelik, soos wat Ek dit verkondig het, dat Ek My sal openbaar aan hulle wat My liefhet en My gebooie onderhou. Aan hulle openbaar Ek My deur die woord en kondig die naderende einde aan. Dan sal Ek egter weer kom in die wolke soos wat Ek eens opgevaar het na die Hemel toe. Ek sal kom, en hulle wat My gevolg het, wat die weg van die liefde gevolg het, soos wat Ek aan hulle gepredik het, in hulle oorgroot nood sal Ek help deurdat Ek hulle van die aarde, wat alleen nog deur duiwels in baie groot getalle bewoon sal word, sal wegneem en na My toe sal bring. 

Ek sal weer as Redder verskyn, maar My koms sal die afsluiting van My Verlossingswerk op aarde beteken. Want wie nie sal besef wie Ek is nie, vir die het Ek tevergeefs aan die kruis gesterf, hulle het My Verlossingswerk nie aanvaar nie en sal nog vir `n ondenkbare lang tyd in die boeie van My teenstander gekluister bly. Hulle sal met al die aanhangers van Satan in die materie gebind word en die geestelike dood sal die lot wees van hierdie wat My nie wil erken nie. Hulle het hulle vrywillig onder die invloed van My teenstander gestel en het geen aandag aan My Verlossingswerk geskenk nie, daarom smag hulle deur eie skuld na die boeie van die duisternis. 

AMEN

Teenswoordige tyd. Getuies van die nuwe aarde

B.D.5077 - 2 Mei 1951

U almal sal getuies wees van My krag en heerlikheid. U sal My wederkoms deels in die gees en deels in die vlees belewe, want die tyd loop nou ten einde en dit sal geskied soos wat Ek dit altyd en steeds weer verkondig het.

U sal My wederkoms belewe en daarvan getuig in die paradys op die nuwe aarde, want wie aan My trou bly tot aan die einde, sal Ek op die nuwe aarde plaas waar hulle My woord ook aan hulle nakomelinge sal verkondig soos wat hulle dit nou ook doen in opdrag van My.

Ek weet wie daarvoor geskik is en sal My knegte beskerm teen ondergang. Ek sal My eindtyd dissipels van buitengewone krag voorsien sodat hulle hulle amp goed kan uitoefen, sodat hulle moedig kan stry teen almal wat My vyandiggesind is en teen hulle wat haat aan My kinders oordra. Dog sal geeneen van My knegte die aarde verlaat, voordat sy opdrag vervul is nie. 

En die laastes op hierdie aarde sal die eerstes op die nuwe aarde wees, waar hulle opdrag ook dieselfde sal wees, naamlik om My woord te verkondig - al is dit ook op `n ander wyse. Dit sal met verlange aangeneem word en daarom gesien word as dit wat dit is, as bewys van die liefde van die Vader wat Sy kinders salig wil maak. Almal sal My stem herken wanneer Ek deur hulle tot die mense op die nuwe aarde spreek, want almal het die vuurproef op hierdie aarde deurstaan en aan My trou gebly. Daarom sal hulle loon ook groot en verblydend wees; hulle mag in harmonie lewe in die paradys op die nuwe aarde, wat geen mens hulleself nog kan voorstel nie, wat hulle egter ten deel sal val sodat My mag en heerlikheid openbaar sal word - en Ek self sal by hulle wees. 

Ek sal kom in die wolke en hulle huis toe bring, Ek sal by hulle bly omdat hulle My kinders geword het deur hulle trou wat hulle aan My bewys het in die geloofstryd. Hulle sal My sonder vrees bely en van My getuig sonder om My eers te gesien het, en hulle sal My daarom ook in alle glorie sien voordat die definitiewe einde gekom het.

Wat Ek aankondig sal vervul word, Ek sal weer kom en u sal dit belewe. Nog glo u nie dat die tyd so naby is dat u die verskrikkings, dat hierdie aarde vernietig sal word deur My toelating, sal moet meemaak nie. Nog glo u nie dat die voorspellings deur sieners en profete vir die teenswoordige tyd geld nie, dat u, mense van die teenswoordige tyd, groot dinge sal beleef wat geen mens hulle kan voorstel nie, omdat so-iets op hierdie aarde tot nog toe nie te siene was nie. Maar met afgryse en ontsteltenis sal die mensdom spoedig die gebeurtenisse, wat `n spoedige oplossing van die aarde geloofwaardig sal maak, volg en dan gaan dit baie vinnig die definitiewe einde tegemoet.

Maar My uitverkorenes sal die tyd deurstaan, omdat dit My wil is, omdat ook hierdie tydperk getuies nodig sal hê, moet dié uitgekies wees om van hierdie gebeurtenisse te vertel - sodat My mag en heerlikheid geopenbaar kan word onder die nakomelinge van die geslag op die nuwe aarde. Want dit moet as `n oorlewering behoue bly vir die nakomelinge, omdat daar weer `n tyd sal kom waarin die sonde die oorhand sal kry en Ek nie meer eerbiedig sal word nie. Dan sal hulle `n getuienis, `n vermaning en waarskuwing wees vir die mense wat dan lewe, watter noodlot diegene sal ondervind wat My heeltemal sal vergeet. Dan sal melding gemaak word van die ondergang van die ou aarde en die laaste oordeel wat beslis het oor lewe en dood, oor geluksaligheid en verdoemenis.

AMEN

Die koms van die Heer. Wegneming

B.D.5799 - 30 Oktober 1953

U sal My sien kom in die wolke en die geestelike ryk sal na u toe neerdaal, want u wat aan My getrou bly tot aan die einde, word alreeds gereken as bewoners van die geestelike ryk, ofskoon u nog in die vleeslike liggaam is. U het die rypheid bereik sodat u My van Aangesig tot Aangesig mag aanskou. Maar deur wolke omhul kom Ek u tegemoet, want die hele volheid van My Lig kan u nog nie verdra nie - ofskoon u My sal kan aanskou sonder om te vergaan.

Die voorval van die wegneming en My wederkoms na die aarde is slegs vir My gelowiges verstaanbaar en geloofwaardig. En al motiveer Ek steeds weer hierdie gebeurtenisse en probeer dit vir u te verklaar, wil die mense van hierdie aarde niks ongewoon of onnatuurlik aanneem nie, omdat hulle geen begrip vir die geestelike het nie en iets geestelik daarom ook nie aan hulle geopenbaar kan word nie. En daarom sal hulle My ook nie kan aanskou ofskoon u, My gelowiges, jubelend en verlangend julle hande na My sal uitstrek; - hulle egter, sal heeltemal niks sien nie.

Maar die voorval van die wegneming sal vir hulle nie heeltemal verborge bly nie en dit sal hulle in groot vreesagtigheid stort. Want ook dit is onnatuurlik dat u My tegemoet sal sweef en Ek Myself na u toe sal trek, dat u liggaam die aarde lewend verlaat, om die Hemel, die lig tegemoet te gaan. Maar ook daardie lig sal die ongelowiges nie kan sien nie, want wanneer hulle nog teenstand bied, het hulle geen toegang tot die lig nie. 

Deur die voorval van die wegneming, die mees ongewone ervaring op hierdie aarde, kan die mense hulle, wat tevore die kennis daarvan ontvang het, nog bekeer ofskoon hulle dit nie aangeneem het nie. Dog `n kort gedagte daaraan, kan die mens tot op die laaste oomblik aanspoor om na My te roep en hy sal dan nog gered wees voor die ondergang.

Daarom laat Ek die wegneming vir vele sigbaar wees, om elke reddingsmoontlikheid uit te buit, maar die harte van die mense sal alreeds so verhard wees dat hulle nie in staat sal wees om My liefde te kan herken nie. U sal My egter sien en al die leed sal vergete wees, want dan is u geen bewoner meer van hierdie aarde nie, maar van My ryk - want `n oord van vrede neem u op sodat u nooit meer aan die ou aarde sal dink nie.

My koms in die wolke is al aan u mense aangekondig sedert My Hemelvaart en daarom was Ek al dikwels deur Myne verwag. Maar My koms beteken ook die einde van hierdie aarde, en eers wanneer `n verlossingstydperk verby is, is Ek te wagte, omdat My koms die einde beteken en `n nuwe tydperk met die wegneming begin. Maar eers moet alle voorwaardes, wat `n oplossing van die aardse skeppings vereis, herkenbaar wees, want sowel My wederkoms na die aarde, asook die wegneming van diegene wat Myne is, kan nie plaasvind solank die definitiewe oordeelsdag vir die mense nie gekom het nie. Beide hierdie verskynsels sou vir die nog lewende ongelowige mense `n geloofsdwang beteken, maar Ek laat niks ongewoon gebeur om die mense te dwing om aan My te glo nie. Eers die definitiewe einde op hierdie aarde sal dit bepaal, want eers die definitiewe einde op hierdie aarde sal `n skeiding van die geeste tot gevolg hê.

En dan kom Ekself tot diegene wat Myne is en kom haal hulle, sodat hulle gevrywaar is van die groot nood. Omdat hulle nou hulle loon ontvang vir hulle trou en nou jubel hulle en gee Hom lofprysing, Hy Wie hulle nou in alle Heerlikheid aanskou.

AMEN

Skynbare rus - Ongewone krag. Die koms van die Heer
B.D.5972 - 8 Junie 1954

Oor die trou wat u aan My bewys in die laaste tyd voor die einde, wil Ek u 

beloon met `n buitengewone bron van krag, sodat selfs die moeilikste vir u draaglik sal lyk, sodat u in staat sal wees om te volhard totdat Ek self sal kom om u te haal. U sal die liefde van u Vader duidelik ervaar, u sal My teenwoordigheid bemerk en daarom in alle nood na my toe kom. U sal so innig met My verbind wees, dat u sonder vrees, en met die sekerheid om te oorwin, die einde met die oog op die geestelike denke, dit wil sê alle belewenisse met die oog op die geestelike ontwikkeling sal bekyk en ook verstaan, - waarom alles gebeur het soos wat u dit beleef het. U sal sien, wanneer u u weg met My wandel, hoe maklik u ook die moeilikste sal verduur. 

Daarom hoef niemand, wat hulle met My verbind voel, wat aan My wil behoort en My nie tersyde skuif waarmee hy ook al begin het nie, die laaste tyd te vrees nie. 

Die wêreld sal sy gang gaan en skynbaar tree daar `n rus in. Maar dit is slegs die stilte voor die storm wat sal uitbreek wanneer dit die minste verwag word. Want die Satan sal onder die mensdom woed en sal nie rus alvorens hy nie alles versteur het nie, totdat dit hom gelukkig maak om die mense te verwar sodat hulle meer en meer teen mekaar sal draai en in haat strydend teenoor mekaar sal staan, sodat hulle mekaar in liefdeloosheid oortref en hom daardeur groot mag gee wat hy op `n verskriklike manier sal benut.

Diegene wat Myne is, sal besonder aangeval word deur hom wat die mense sal aanhits om u te vervolg, terwille van u geloof. Myne sal ontsteld raak en angstig word, maar sodra hulle aan My dink, sal hulle reeds die nodige krag verkry. En hulle sal dan die stryd begin, omdat hulle weet dat hulle vir My stry, dat Ek, as Leëraanvoerder, hulle sal voorgaan, dat hulle sy aan sy met My sal stry en nooit kan verloor nie, selfs al staan `n vyand, veel groter in getalle, voor hulle.

Wie aan My trou wil bly, sal dit ook kan doen, want Ek verlaat hom nie en hy gaan nie ledig heen as hy hom om krag en bystand na My toe wend nie. Wie se wil aan My behoort, is reeds van My en hulle laat Ek nooit in die hande van My teenstander val nie.

U mense moet met sekerheid reken op `n moeilike tyd wat voorlê en u krag geheel en al sal opeis, maar u sal nie ongewaarsku bly nie, u sal steeds weer `n boodskap van Bo kry. En u sal daaruit reeds krag kan put wanneer u sal sien hoe alles wat Ek voorspel het, vervul word.

U geloof sal steeds sterker word en vol vertroue sal u My koms verwag. En waarlik nie tevergeefs nie, want as die aardse nood ondraaglik word, sal Ek kom om u te haal en u aan die hande van u vyande te ontruk. Hulle sal nie die oorwinning oor u behaal nie, want Ek sal My teenstander kluister, en saam met hom almal wat hom onderdanig is, soos wat dit verkondig is in woord en geskrif. 

AMEN

Die koms van die Heer is letterlik te verstaan

B.D.6037 - 29 Augustus 1954

Die uur van My wederkoms kom steeds nader, want die einde van die aarde is naby. En as die laaste dag kom, sal Ek in die wolke kom om diegene wat Myne is, voordat die aarde haar ontbinding tegemoet gaan, te kom haal. Dit beteken egter nie dat die aarde as hemelliggaam sal vergaan nie, maar dat `n verandering van haar totale oppervlak sal plaasvind, wat vir u mense gelyk is aan `n algehele vernietiging, omdat niks wat lewend is, aan hierdie vernietiging sal ontsnap nie, omdat al die geskapenes daardeur getref sal word.

En daarom kan Ek ook Self na die aarde toe kom om diegene wat Myne is, van daardie vernietigingswerk te ontruk, want daar sal buiten My gelowiges, niemand wees wat die laaste vernietigingswerk sal oorleef en later daaroor kan berig nie.

Ek self sal kom wanneer Myne geen uitweg meer het nie, wanneer My teenstander openlik teen hulle sal optree vanweë hulle geloof, want hulle sal tot die einde toe groot verdrukking ondervind. En alleen hulle vaste geloof sal hulle staande hou en in hulle in staat stel om te weerstaan, want hulle verwag My koms en hulle geloof sal Ek nie teleur stel nie. In stralende lig sal Ek verskyn, maar tog My Glans omhul, sodat Myne hierdie Glans kan verdra.

Maar wat by Myne groot vreugde en jubel teweeg sal bring, sal vir die ander tot ontsetting, tot `n oordeel wees. Hierdie mense sal My weliswaar nie kan sien nie en tog die ongewone gebeurtenisse waarneem, wanneer hulle die wat hulle vervolg het, voor hulle oë ten Hoë sien verdwyn.

Hierdie belewenis word vir hulle tot `n oordeel, want skielik word hulle boosheid vir hulle duidelik, en ook die sekere einde wat hulle nie kan misloop nie, staan nou vir hulle vas. Sou hulle My in daardie uur kon sien, dan sou hulle beide hande na My toe uitgestrek het. Maar hulle oorgawe aan My sou doelloos wees, omdat dit `n gedwonge geloof in My sou beteken, teweeg gebring deur die bonatuurlike verskyning van Myself.

Ook die wegneming van diegene wat Myne is, kon hulle geloof in My nog laat oplewe het en Ek sou hulle nog in die laaste uur barmhartig gewees het, maar hulle is te sterk vasgeketting aan die teenstander. Hulle kan hulle nie meer van hom losmaak nie en sal daarom in die aarde versink, en hulle lot sal die hernieude kluistering in die materie beskore wees.

My koms op die dag van die oordeel word deur byna alle mense betwyfel, en tog word My belofte vervul wat sê: Ek kom na u toe en u sal My kan aanskou in Glans en Heerlikheid. Myne het waarlik die redding uit die diepste nood verdien, omdat niks meer vir hulle bonatuurlik lyk, wat met die einde wat as verseker herken word, saamhang nie.

Die einde sal kom en Ek self sal neerdaal na die aarde toe soos Ek eens in alle glorie sal opvaar na die Hemel, alleen sigbaar vir hulle wat in My geglo het, wat My dissipels is in die laaste tyd voor die einde.

Dit is geen bybelse woorde en geen gelykenisse vir komende gebeurtenisse nie, dit is die gebeurtenisse self en dit sal letterlik gebeur soos wat Ek dit aan u beloof het. En u kan hierdie dag verwag omdat u buitengewoon gekwel sal word deur hulle wat aan My teenstander onderdanig is.

Sodra die geloofstryd sal begin, sal weet u dat die laaste uur spoedig sal aanbreek. Want dit is sy laaste daad, wat met sy uiteindelike nederlaag eindig. En dan sal daar weer `n tyd van vrede op die nuwe aarde aanbreek, want met My koms na die aarde en met u wegneming is hierdie aardse periode beëindig, en begin daar `n nuwe.

Die aarde sal in `n algehele nuwe vorm verander word. En u, wat Ek sal kom haal, u sal die bewoners wees van hierdie paradysagtige wêreld. U sal `n tyd van vrede en van hemelse geluksaligheid smaak, in die paradys van die nuwe aarde.  

AMEN

Laaste skeiding. Die koms van die Heer
B.D.6979 - 29 November 1957

Daar was deur alle tye mense wat hulle aan die invloed van My teenstander oorgegee het, maar daar was ook diegene wat ernstig na My gestreef het en hulle aardse lewensdoel vervul het. En op die aarde sal daar altyd mense van beide wees, solank as wat hulle vir die geestelike as verblyfplek dien.

Altyd, voor die einde van `n verlossingstydperk sal die aantal mense wat hulle aan My teenstander oorgee, die aantal mense wat na My strewe, ver oorskry, soos in die begin van `n ontwikkelingstydperk egter ook die omgekeerde die geval sal wees. Want in die begin van so `n tydperk, sal die aarde slegs die mense, wat My wil heeltemal aanvaar het, op wie My teenstander geen enkele invloed meer kan uitoefen nie, tot verblyfplek dien.

Sodoende staan mens, in die tyd voor die einde, in verwondering dat die aktiwiteit van My teenstander, hulle steeds meer laat sien. Daar is as te ware op aarde diegene wat geestelik beliggaam is, wat in sy weerstand teen My slegs weinig verswak is, ofskoon hy ook die eindelose lange weg deur die skeppings gegaan het. En hy het dus `n sekere staat van volwassenheid bereik wat `n beliggaming as mens toegelaat het.

En nou bestaan dus ook die moontlikheid dat hy die wilsbeproewing op aarde deurstaan het omdat, ten spyte van die versterkte aktiwiteit van My teenstander, Ek ook buitengewone hulp verleen, en My oor die verswakte mensdom ontferm. Maar meestal sal die weerstand in hulle opnuut na vore kom, daarom het die teenstander `n maklike werk om hulle terug te wen. Dat daar egter in die eindtyd ook besonder gelowige mense sal wees, wat met alle ywer My ryk sal probeer verwerf, is `n bewys dat dit, ondanks die versterkte inwerking van die teenstander, moontlik is. Maar die meeste van die mense wat nou op aarde lewe bied My al baie lank weerstand, anders was hulle alreeds voor hierdie tyd tot beliggaming toegelaat. Uitgesonder hiervan is die enkele siele wat op die aarde gekom het met `n doel om die mensdom in die groot geestelike nood te help.

Dit gaan dus oor die laaste skeiding, die kaf word van die koring geskei en vooraf word alles gedoen om `n goeie oes te behaal. Alle siele word gehelp om vry te word van hom, aan wie hulle reeds ewighede aan geketting was, maar die uiteindelike beslissing lê by hulleself.

Die mense kan nou al konstateer dat `n waarlik sataniese gees in die wêreld heers, dat die mense `n prooi van hom is en gewilliglik uitvoer wat hy hulle beveel om te doen. Die wêreld is vol duiwels en dit sal nog duideliker word hoe nader ons aan die einde kom. Want waar daar maar `n mens van swakke wil is, sluip hy binne en versterk hierdie wil op `n negatiewe manier, sodat daar dinge in die wêreld gaan gebeur wat alleen net die Satan as oorsprong kan hê.

En omdat die aantal van hulle wat hom onderdanig is, meer is, sal die stryd teen die kleiner groepie, wat Myne is, wat My as doel het, wat aan My getrou wil bly en sodoende aan hierdie aanvalle blootgestel is, ontbrand. Hierdie klein groepie sal ook weet dat die tyd ten einde geloop het en sal My wederkoms verwag, omdat die nood ondraaglik sal word waaruit Ek hulle sal red, soos wat Ek dit aan hulle beloof het.

Die mense hou hulle maar weinig by hierdie beloftes en voorspellings aangaande die einde. Hulle is nie meer in staat om te glo nie, omdat dit `n ander tyd is waarin hulle lewe, en alles wat geestelik is, lyk vir hulle onrealisties.

Maar hulle hoef maar net ernstig op te let op die verskynsels wat elkeen rondom homself kan ervaar of waarneem, en hulle moet dan ook aan die voorspellings en aan die gevolge wat op hierdie tyd wys, dink.

My teenstander sal in die einde groot mag hê. Dit is voorspel en dit is ook deur alle mense te sien dat die mense onder die invloed van Satan staan, geheel onverskillig of hulle dit wil aanneem of nie - want sy werke is onmiskenbaar. Maar ook My arbeiders sal nagegaan moet word, want hulle sal hulle aan My self moet bewys: `n Mag wat sterker is as die ander. Ook Ek openbaar Myself aan hulle wat hulle afsonder van die teenoorgestelde gees, hulle wat hulle aan My oorgee en My om krag en hulp bid.

En Ek sal My sigbaar aan hulle openbaar wanneer die dag kom dat Ek die bokke van die skape sal skei, wanneer Ek My teenstander, en sy aanhang saam met hom, sal bind. As Ek diegene wat Myne is, sal red uit hulle nood en hulle lewend wegneem van hierdie aarde, sodat hulle My MAG en HEERLIKHEID kan ondervind - getrou aan My belofte.

AMEN

Die koms in die wolke

B.D.7944 - 18 Julie 1961 

Ek het aan u almal gesê dat Ek weer in die wolke sal kom, dat Ek net so na die aarde sal afdaal soos wat Ek eens opgevaar het na die Hemel. Dat diegene wat Myne is, My in Glans en Heerlikheid sal aanskou soos My dissipels My eens aanskou het, dat Ek Myne sal wegneem vanaf die aarde wanneer die dag van die einde gekom het. 

Ek het alreeds tevore, as die Woord, na die aarde toe gekom, want EKSELF is daardie Woord en Ek het u beloof om by u te bly tot aan die einde van die wêreld. Maar My sigbare koms staan nog voor u, want dit vorm die afsluiting van `n aardse tydperk en die begin van `n nuwe. My koms in die wolke moet letterlik geneem word, dog slegs weiniges sal My aanskou, want My kudde sal klein wees en alleen Myne sal My aanblik kan verdra. Slegs vir Myne sal Ek sigbaar wees en sal Ek My mag en heerlikheid laat sien.

En dit is u hoop in ure van nood en verdrukking deur die God vyandige magte, want aan die einde sal alles vyandig teenoor God gerig wees. Die maghebbers en hulle aanhangers, die mense wat hulle in die geloofstryd aan hulle kant sal skaar en My verloën, hulle almal sal optree teen u wat My getrou sal bly en wat standhou tot die einde.

Hulle sal u meedoënloos bedreig, maar dan moet u hoop op My koms - want Ek laat u nie na liggaam en siel in nood nie. Want Ek sal u red, wegneem en bring na `n plek van vrede, en u geloof sal dan so sterk wees dat Ek My self aan u kan laat verskyn - wanneer Ek sal kom in die wolke om te oordeel die lewende en die dode.

Dan word die skeiding van die geeste volbring en My teenstander sal dan geen mag meer oor u hê nie, want hy en sy aanhang sal gebind word vir `n baie lang tyd. Slegs min mense glo in alle erns dat My wederkoms naby is, maar die tyd is vervul en Ek sê nie meer; "Ek kom wanneer die tyd vervul is" nie - nee, die tyd is vervul.

U hoef nog maar op `n baie kort tyd te reken, met slegs min dae - gemeet aan die eindelose lang tyd, wat sedert `n einde voorspel is, alreeds verby is. U leef, al wil u dit nie erken nie, in die laaste tyd, en My koms staan u te wagte. Sorg daarom dat u ook tot die uitverkorenes, die wie My koms liggaamlik mag belewe, behoort, die wie My mag aanskou in Mag en Heerlikheid en wie Ek sal wegneem kort voor die einde.

U moet slegs tot hulle wil behoort, dan sal Ek u ook die krag gee om by die wil ook die daad te kan voeg. Laat u steeds deur My aangespreek word en probeer om aan My wil te voldoen, dan sal u ook die band met My herstel. U sal u by My aansluit en ook as Myne getel word, hulle wat Ek sal red voordat die einde kom. Want dat Ek self sal kom is verseker en dat almal wat lewendig in My sal glo en aan My liefde betoon; My sal kan aanskou, dit moet u sonder twyfel glo, want My woord is waarheid en sal vervul word. 

Die mense wat My koms ontken en die koms slegs figuurlik wil verklaar, het nie so `n sterk geloof dat hulle met My in verbinding is nie, maar tydens die groot nood voor die einde, sal hulle, wie van goeie wil is, se geloof versterk word. Hulle sal dan ook self My koms afsmeek, omdat hulle slegs by My redding verwag, wat vir hulle van die ander kant nie meer kan kom nie.

U moet glo dat Ek u sal red uit die diepste nood en die uur verwag waarin My belofte vervul sal word, want dan sal My teenstander verslaan wees en met hom sy groot aanhang - wat weer deur die aarde opgeneem sal word. Daarom hoop en volhard, u wat aan My wil behoort, want die uur van bevryding sal vir u kom. Die dag van die skeiding van die geeste kom, daar kom `n aardse en geestelike ommekeer wat u sal belewe en wat vir u steeds weer in woord en geskrif aangekondig sal word. 

AMEN

Opheldering oor die koms van die Heer
B.D.8743 - 3 Februarie 1964 

Ek wil vir u geestelike inligting, wat vir u siel tot heil sal wees, gee en Ek wil aan u `n gebied openbaar wat u nooit sonder die werke van My Gees sou kon verstaan nie. Ek wil u in `n wêreld binnevoer waarin alleenlik die geestelik ontwaakte mens insae sal kan hê, omdat reeds `n sekere kennis oor feite, wat vir die mens andersins volledig onbekend is,`n voorwaarde is.

Ek het u beloof om na die aarde terug te keer wanneer die dag van die einde gekom het, maar hierdie belofte het in u mense baie verskillende opvattings laat ontstaan. Die ware verklaring vind u nie, want My wederkoms word so verskillend voorgestel, net soos die wegneming van Myne, wat die tyd betref, wat verskillend aangeneem word, waardeur daar totaal verkeerde opvattings ontstaan, wat Ek dus wil verbeter.

My wederkoms na die aarde sal nie liggaamlik plaasvind nie, My voet sal hierdie aarde nie betree nie, maar in `n Geestelike Liggaam sal Ek met My gevolg van Hoogste Ligwesens in `n Geestelike Liggaam verskyn, en sal deur almal, wat van My is, te siene wees. Want nooit kan die mense, wat hulleself aan My teenstander verkoop het, My in alle Heerlikheid aanskou nie, want die duisternis kan die LIG nie sien nie, omdat die mense, wat daardie LIG wat uit My straal, nie kan verdra nie, heeltemal sou vergaan. Ek sal dus na die aarde kom, verskuil in die wolke, vir Myne. Maar hulle sal `n oorvloed van lig kan verdra en My baie gelukkig toejuig as hulle My saam met die groot leërskare van Engele aanskou, want daarvoor sal Ek hulle oë open.

Dit is dus verkeerd om te sê dat almal My sal sien wanneer Ek kom om die lewende en die dode te oordeel, want daardie oordeel sal op `n ander manier plaasvind as dat elkeen persoonlik voor My verantwoording sal moet doen. Ek ken elke siel afsonderlik en Ek weet aan wie hulle behoort. En omdat die laaste oordeel daaruit bestaan dat die hele aarde omgevorm en opgelos sal word in haar afsonderlike skeppings, sodat al die geeste bevry word om tot nuwe omvormings te kom, beteken hierdie oplossing ook die dood van die mense wat in hulle laaste beproewing sal faal en hulleself aan My teenstander as eiendom gee.

Hulle sien dus die dood voor oë en kan dit nie ontvlug nie, dus sal daar `n groot ontsteltenis losbars onder die mense. Maar voordat die laaste vernietigingswerk sal plaasvind, sal Myne weggeneem word en Ek self sal kom om hulle te haal. Hulle sal My mag aanskou wanneer Ek van Omhoog na hulle toe sal neerdaal, hulle sal hulle hande verlangend na My uitstrek in jubeling en in vurige liefde tot My en Ek sal hulle na My toe trek. Ek sal hulle wegneem en hulle ten Hoë hef, en hulle sal gebeure, wat geheel en al teen die wette van die natuur spreek, ervaar. 

En hierdie gejubel van Myne sal deur hulle medemens gesien word. Laasgenoemde, wat hulle eers nie kan verklaar nie, omdat hulle self niks kan sien nie en daarom deur `n sekere bangheid gegryp word, lei dus tot die grootste angs en ontsetting wanneer hulle die skielike verdwyning van Myne sien, en hulle geen verklaring daarvoor kan gee anders as om te besef dat Myne onbereikbaar is nie. Daar sal wel `n stralende helderheid te sien wees wat egter deur hierdie mense as ondraaglik ervaar sal word, maar hulle sal geen lang tyd meer tot oordenking hê nie, omdat die einde spoedig sal volg. Want die stralende helderheid sal wyk voor `n ondeurdringbare duisternis wat die mense tot vertwyfeling sal bring. En dan sal uitbarstings plaasvind, brande sal uitbreek en die aarde sal skeur sodat geen mens gered kan word nie en dan sal hulle deur die aarde verslind word. 

Daar is nie veel tyd tussen die wegneem van diegene wat Myne is en die laaste vernietigingswerk nie, want die wegneming sou vir die agtergeblewe mense `n geloofsdwang beteken en sou heeltemal geen waarde gehad het nie, want `n vrye beslissing was dan uitgesluit. Daarvoor het die mense voorheen genoeg tyd gehad, hulle was voortdurend vermaan en gewaarsku en elkeen, wat voorheen nog tot besinning wou kom, kon nog aangeneem word en voor die ondergang van die aarde opgeroep geword het, sodat aan hom in die hiernamaals nog hulp aangebied kon word. 

Hierdie daad van die wegneming is `n heeltemal onnatuurlike gebeurtenis, maar Ek kan die wette van die natuur ophef omdat hulle geen mens meer vir sy siel tot nadeel sal wees nie. My koms in die wolke beteken dus geen geloofsdwang nie, omdat elke mens wat My sal aanskou, reeds die rypheid van siel verkry het, sodat hy slegs die vervulling sal beleef van dit wat hy vas glo en My daarom elke dag verwag. 

Dit was selde moontlik om vir die mense `n ware verklaring te gee oor hierdie gebeurtenis, omdat hulle almal alreeds vir hulle `n voorstelling daarvan gemaak het, en nie van hulle voorstellings wil afwyk nie. Maar die wegneming kan onmoontlik reeds `n lang tyd vooraf plaasvind, omdat sulke voorvalle buite die wet die mense tot ander denke sou dwing, - wat die einde van hierdie aarde en ook die einde vir alle mense wat nog lewe sou beteken. Ook Myne sal dit belewe, maar in `n toestand waarin hulle alle leed gespaar sal bly, ofskoon hulle die gebeure sal kan volg, omdat dit My Wil is. Want omdat hulle gelowig is, kan hulle ook My Mag en Heerlikheid belewe. 

En hulle sal ook die groot leërskare van My Engele om My heen mag sien en daardeur nou ook geskik wees om die nuwe aarde as stamouers te bevolk, wat vir My ook maar die werk van `n oomblik sal wees wanneer Ek al die vry geworde geestelikes weer `n uiterlike vorm wil gee tot verdere uitgroei. Maar die mense word self van alle tydsbegrip ontneem totdat hulle weer na die nuwe aarde gebring word, ofskoon hulle nog hulle ou vleeslike liggaam sal besit, wat egter al baie vergeestelik sal wees. Dit moet ook vermeld word, om die verkeerde opvatting te weerlê dat die nuwe aarde slegs deur geheel vergeestelike wesens bewoon sal wees, want die nuwe aarde sal opnuut weer as verblyfplek van die verhoogde geestelike, ontwikkeling dien - daarom sal die ou wette ook weer vir die nuwe aarde geld.

Die opwaartse weg van die gevallene deur die skepping sal verder gaan en die geestelike sal weer as mens die laaste wilsbeproewing moet aflê. Wat aanvanklik ook tot `n goeie resultaat sal lei, omdat die verleiding van die kant van die teenstander wegval, aangesien hy vir `n lang tyd gebind sal wees en omdat die mense met liefde vervul is. Daarom sal hulle die direkte verbinding met My tot stand kan bring en daardeur ook baie vinnig tot `n volmaakte ontwikkeling kom.

U moet uself dus nie deur verkeerde opvattings laat mislei nie, om die arbeid aan u siel te verontagsaam of uit te stel nie, want daar word aan die dag vasgehou waarop Ek sal kom in die wolke, en met hierdie dag ook die laaste oordeel op hierdie aarde.

AMEN
